
					இப்பக்கம் மெய்ப்பு பார்க்கப்படவில்லை
பெரியாரின் அறப்பணிகள் 587
மேற்படி தகவலைத் தொலைபேசி வாயிலாகப் பெரியாருக்குத் தெரிவித்தேன்
பெரியார் முதலமைச்சர் குறிப்பிட்ட நாளையும் நேரத்தையும் ஏற்றுக் கொண்டார். -
நேரே முதலமைச்சர் இல்லத்துக்கு வந்து விடுவதாகவும், அங்கு என்னை எதிர்பார்ப்பதாகவும் பெரியார் கூறினார்.
பெரியார் - பக்தவத்சலம் சந்திப்பு
குறிப்பிட்ட நாளன்று காலை எட்டு ஐம்பத்தைந்து மணிக்கு நான் முதலமைச்சர் பக்தவத்சலம் இல்லத்தை அடைந்தேன்.
பெரியார் வேன்’ நின்று கொண்டிருந்தது. முதலமைச்சரின் மெய்க்காப்பாளர் எனக்கள்க வாயிற் படியில் காத்துக் கொண்டிருந்தார்.
நான் பதற்றத்தோடு உள்ளே நுழைந்தேன். "ஐயா, மன்னிக்க வேண்டும். நான் காலம் தாழ்த்தி வந்து விட்டேன் போலும்” என்று முதலமைச்சரிடம் வேண்டிக் கொண்டேன்.
"நீங்கள் காலம் தாழ்த்தி வரவில்லை. குறிப்பிட்ட நேரத்திற்கு ஐந்து மணித்துளிகள் முன்னதாக வந்துள்ளிர்கள். பெரியார் பத்து மணித்துளிகள் முன்னதாக வந்துவிட்டார்” என்று முதலமைச்சர் எனக்கு ஆறுதல் கூறினார்.
அனைவருக்கும் காப்பி வந்தது அதை அருந்தியதும், பெரியார் காசோலையை முதலமைச் சரிடம் அளித்தார்.
அவர் அதை என்னிடம் கொடுத்து ஆவன செய்யும்படி கட்டளையிட்டார்.
“பெரியார் விரும்புகிற பெயரைப் புதிய கல்லூரிக்குச் சூட்டலாம். ஏற்கெனவே இதுபற்றிச் சிந்தித்து முடிவு செய்திருந்தால் சரி. இல்லாவிடின் இயக்குநர் வாயிலாகத் தகவல் சொல்லுங்கள்” என்று முதலமைச்சர் பெரியாரிடம் கூறினார்.
பெரியார், "இப்போது கொடுக்கிற நன்கொடை கல்வி மேம்பாட்டுக்கு, எவருக்கும் பெயர் பெற்றுத்தர அல்ல” என்று பளிச்சென்று பதில் உரைத்தார்.

		 இப்பக்கம் கடைசியாக 9 ஆகத்து 2018, 11:16 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

